
Shri Bhadrakali Kavacham

ಶ್ರೀಭದ್ರಕಾಲೀಕವಚಮ್ 

ಶ್ರೀಗಣೇಶಾಯ ನಮಃ ।
ನಾರದಉವಾಚ ।

ಕವಚಂಶ್ರೋತುಮಿಚ್ಛಾಮಿ  ತಾಂಚವಿದ್ಯಾಂ  ದಶಾಕ್ಷರೀಮ್ ।
ನಾಥತ್ವತ್ತೋ   ಹಿ ಸರ್ವಜ್ಞ ಭದ್ರಕಾಲ್ಯಾಶ್ಚ   ಸಾಂಪ್ರತಮ್  ॥ ೧॥
ನಾರಾಯಣಉವಾಚ ।

ಶ‍ೃಣುನಾರದವಕ್ಷ್ಯಾಮಿ  ಮಹಾವಿದ್ಯಾಂ  ದಶಾಕ್ಷರೀಮ್ ।
ಗೋಪನೀಯಂಚಕವಚಂತ್ರಿಷು ಲೋಕೇಷುದುರ್ಲಭಮ್ ॥ ೨॥
ಓಂ ಹ್ರೀಂ  ಶ್ರೀಂ  ಕ್ಲೀಂ  ಕಾಲಿಕಾಯೈಸ್ವಾಹೇತಿ ಚದಶಾಕ್ಷರೀಮ್ ।
ದುರ್ವಾಸಾಹಿದದೌರಾಜ್ಞೇ  ಪುಷ್ಕರೇ ಸೂರ್ಯಪರ್ವಣಿ ॥ ೩॥
ದಶಲಕ್ಷಜಪೇನೈವಮಂತ್ರಸಿದ್ಧಿಃ   ಕೃತಾಪುರಾ ।
ಪಂಚಲಕ್ಷಜಪೇನೈವಪಠನ್ ಕವಚಮುತ್ತಮಮ್  ॥ ೪॥
ಬಭೂವಸಿದ್ಧಕವಚೋಽಪ್ಯಯೋಧ್ಯಾಮಾಜಗಾಮ   ಸಃ ।
ಕೃತ್ಸ್ನಾಂ   ಹಿಪೃಥಿವೀಂ ಜಿಗ್ಯೇ  ಕವಚಸ್ಯ ಪ್ರಸಾದತಃ  ॥ ೫॥
ನಾರದಉವಾಚ ।

ಶ್ರುತಾ  ದಶಾಕ್ಷರೀ ವಿದ್ಯಾ ತ್ರಿಷು ಲೋಕೇಷುದುರ್ಲಭಾ ।
ಅಧುನಾಶ್ರೋತುಮಿಚ್ಛಾಮಿ   ಕವಚಂಬ್ರೂಹಿ ಮೇಪ್ರಭೋ  ॥ ೬॥
ನಾರಾಯಣಉವಾಚ ।

ಶ‍ೃಣುವಕ್ಷ್ಯಾಮಿ   ವಿಪ್ರೇಂದ್ರ  ಕವಚಂಪರಮಾದ್ಭುತಮ್  ।
ನಾರಾಯಣೇನಯದ್ದತ್ತಂ   ಕೃಪಯಾಶೂಲಿನೇಪುರಾ ॥ ೭॥
ತ್ರಿಪುರಸ್ಯ  ವಧೇಘೋರೇ ಶಿವಸ್ಯ ವಿಜಯಾಯಚ ।
ತದೇವಶೂಲಿನಾದತ್ತಂ  ಪುರಾದುರ್ವಾಸಸೇಮುನೇ ॥ ೮॥
ದುರ್ವಾಸಸಾಚಯದ್ದತ್ತಂ   ಸುಚಂದ್ರಾಯ ಮಹಾತ್ಮನೇ  ।
ಅತಿಗುಹ್ಯತರಂ  ತತ್ತ್ವಂ   ಸರ್ವಮಂತ್ರೌಘವಿಗ್ರಹಮ್   ॥ ೯॥

ಓಂಹ್ರೀಂ  ಶ್ರೀಂ  ಕ್ಲೀಂ  ಕಾಲಿಕಾಯೈಸ್ವಾಹಾ ಮೇಪಾತುಮಸ್ತಕಮ್  ।
ಕ್ಲೀಂ  ಕಪಾಲಂಸದಾಪಾತುಹ್ರೀಂ  ಹ್ರೀಂ  ಹ್ರೀಮಿತಿ ಲೋಚನೇ ॥ ೧೦॥
ಓಂ ಹ್ರೀಂ  ತ್ರಿಲೋಚನೇ ಸ್ವಾಹಾ ನಾಸಿಕಾಂಮೇಸದಾಽವತು ।
ಕ್ಲೀಂ  ಕಾಲಿಕೇ ರಕ್ಷ ರಕ್ಷಸ್ವಾಹಾ ದಂತಾನ್ಸದಾಽವತು ॥ ೧೧॥
ಕ್ಲೀಂ  ಭದ್ರಕಾಲಿಕೇ ಸ್ವಾಹಾ ಪಾತುಮೇಽಧರಯುಗ್ಮಕಮ್  ।
ಓಂ ಹ್ರೀಂ  ಹ್ರೀಂ  ಕ್ಲೀಂ  ಕಾಲಿಕಾಯೈಸ್ವಾಹಾ ಕಂಠಂಸದಾಽವತು ॥ ೧೨॥
ಓಂ ಹ್ರೀಂ  ಕಾಲಿಕಾಯೈಸ್ವಾಹಾ  ಕರ್ಣಯುಗ್ಮಂ  ಸದಾಽವತು ।
ಓಂ ಕ್ರೀಂ  ಕ್ರೀಂ  ಕ್ಲೀಂ  ಕಾಲ್ಯೈ  ಸ್ವಾಹಾ  ಸ್ಕಂಧಂ ಪಾತುಸದಾಮಮ ॥ ೧೩॥
ಓಂ ಕ್ರೀಂ  ಭದ್ರಕಾಲ್ಯೈ   ಸ್ವಾಹಾ ಮಮವಕ್ಷಃಸದಾಽವತು ।
ಓಂ ಕ್ಲೀಂ  ಕಾಲಿಕಾಯೈಸ್ವಾಹಾ ಮಮನಾಭಿಂ ಸದಾಽವತು ॥ ೧೪॥
ಓಂ ಹ್ರೀಂ  ಕಾಲಿಕಾಯೈಸ್ವಾಹಾ ಮಮಪೃಷ್ಠಂ  ಸದಾಽವತು ।
ರಕ್ತಬೀಜವಿನಾಶಿನ್ಯೈ   ಸ್ವಾಹಾ ಹಸ್ತೌ ಸದಾಽವತು ॥ ೧೫॥
ಓಂ ಹ್ರೀಂ  ಕ್ಲೀಂ ಮುಂಡಮಾಲಿನ್ಯೈ  ಸ್ವಾಹಾ ಪಾದೌಸದಾಽವತು ।
ಓಂ ಹ್ರೀಂ ಚಾಮುಂಡಾಯೈಸ್ವಾಹಾ ಸರ್ವಾಂಗಂಮೇಸದಾಽವತು ॥ ೧೬॥
ಪ್ರಾಚ್ಯಾಂ  ಪಾತುಮಹಾಕಾಲೀಚಾಗ್ನೇಯ್ಯಾಂ   ರಕ್ತದಂತಿಕಾ  ।
ದಕ್ಷಿಣೇ ಪಾತುಚಾಮುಂಡಾನೈರೃತ್ಯಾಂ ಪಾತುಕಾಲಿಕಾ ॥ ೧೭॥
ಶ್ಯಾಮಾ ಚವಾರುಣೇಪಾತುವಾಯವ್ಯಾಂ ಪಾತುಚಂಡಿಕಾ ।
ಉತ್ತರೇ  ವಿಕಟಾಸ್ಯಾ ಚಾಪ್ಯೈಶಾನ್ಯಾಂ  ಸಾಟ್ಟಹಾಸಿನೀ  ॥ ೧೮॥
ಪಾತೂರ್ಧ್ವಂ ಲೋಲಜಿಹ್ವಾ ಸಾಮಾಯಾದ್ಯಾ ಪಾತ್ವಧಃ  ಸದಾ ।
ಜಲೇಸ್ಥಲೇ ಚಾಂತರಿಕ್ಷೇ ಪಾತುವಿಶ್ವಪ್ರಸೂಃ   ಸದಾ ॥ ೧೯॥
ಇತಿತೇ ಕಥಿತಂವತ್ಸ ಸರ್ವಮಂತ್ರೌಘವಿಗ್ರಹಮ್   ।
ಸರ್ವೇಷಾಂ ಕವಚಾನಾಂಚಸಾರಭೂತಂಪರಾತ್ಪರಮ್  ॥ ೨೦॥
ಸಪ್ತದ್ವೀಪೇಶ್ವರೋ   ರಾಜಾಸುಚಂದ್ರೋಽಸ್ಯ  ಪ್ರಸಾದತಃ  ।
ಕವಚಸ್ಯ ಪ್ರಸಾದೇನ ಮಾಂಧಾತಾಪೃಥಿವೀಪತಿಃ ॥ ೨೧॥
ಪ್ರಚೇತಾ ಲೋಮಶಶ್ಚೈವ ಯತಃ ಸಿದ್ಧೋ  ಬಭೂವಹ ।
ಯತೋಹಿಯೋಗಿನಾಂ ಶ್ರೇಷ್ಠಃ   ಸೌಭರಿಃ ಪಿಪ್ಪಲಾಯನಃ  ॥ ೨೨॥
ಯದಿಸ್ಯಾತ್  ಸಿದ್ಧಕವಚಃ  ಸರ್ವಸಿದ್ಧೀಶ್ವರೋ   ಭವೇತ್ ।
ಮಹಾದಾನಾನಿಸರ್ವಾಣಿ ತಪಾಂಸ್ಯೇವಂ ವ್ರತಾನಿ ಚ ।

ನಿಶ್ಚಿತಂ  ಕವಚಸ್ಯಾಸ್ಯ  ಕಲಾಂನಾರ್ಹಂತಿಷೋಡಶೀಮ್ ॥ ೨೩॥
ಇದಂಕವಚಮಜ್ಞಾತ್ವಾ  ಭಜೇತ್ಕಾಲೀಂ  ಜಗತ್ಪ್ರಸೂಮ್  ।
ಶತಲಕ್ಷಂಪ್ರಜಪ್ತೋಽಪಿ   ನಮಂತ್ರಃ  ಸಿದ್ಧಿದಾಯಕಃ  ॥ ೨೪॥
॥ ಇತಿ ಶ್ರೀಬ್ರಹ್ಮವೈವರ್ತಮಹಾಪುರಾಣೇ   ಗಣಪತಿಖಂಡೇ
ನಾರದನಾರಾಯಣಸಂವಾದೇಭದ್ರಕಾಲೀಕವಚನಿರೂಪಣಂ ನಾಮ
ಸಪ್ತತ್ರಿಂಶೋಽಧ್ಯಾಯಃ    ॥ ೩೭॥

